Përditësimi i situatës
Spërkatja ajrore në pjesë të Qarkut Plymouth dhe spërkatja me platforma të vendosura në kamionë në pjesën jugore të Qarkut Worcester filloi mbrëmjen e ditës së Martë, 27 gusht. Ka rëndësi të mbahet parasysh se spërkatja varet nga moti, dhe planet mund të ndryshojnë në çdo moment. Hartat e të dyja zonave të spërkatjes publikohen në faqet e mëposhtme të internetit: Harta e spërkatjes kundër mushkonjave (massnrc.org). Këto harta përditësohen çdo ditë për të pasqyruar zonat e spërkatura natën e kaluar.  Zonat e përfshira renditen më poshtë: 
· KRYER. Spërkatja ajrore në Qarkun Plymouth do të kyhet në këto vende: i gjithë qyteti Carver, dhe pjesë nga qytetet e mëposhtme: Halifax, Kingston, Middleborough, Plymouth, Plympton, Rochester, dhe Wareham
· KRYER. Spërkatja me platforma të vendosura në kamionë do të kryhet në këto pesë qytete në pjesën jugore të Qarkut Worcester: Douglas, Dudley, Oxford, Sutton, dhe Uxbridge.
Për shkak të nevojës së ruajtjes së fleksibiitetit për t’iu përshtatur kushteve emergjente të motit, në qoftë se ndodheni brenda njërës nga zonat e spërkatjes duhet të parashikoni që zona tuaj do të spërkatet çdo natë deri sa të kontrolloni hartën e spërkatjes ku konfirmohet se zona juaj është spërkatur. Spërkatja nis çdo ditë në muzg dhe përfundon në agimin e ditës tjetër. Në rast se në zonën tuaj do të shihni aeroplanë ose kamionë përpara muzgut, ata janë duke u pozicionuar ose janë duke kontrolluar zonën përpara spërkatjes.


Pyetje të bëra shpesh për spërkatjen kundër EEE-së


Çfarë është encefaliti ekuin lindor (EEE)?

Encefaliti ekuin lindor (EEE) është sëmundje e rrallë, por serioze dhe potencialisht vdekjeprurëse, që mund të prekë njerëz të të gjitha moshave. Tek njerëzit EEE-ja përhapet përgjithësisht nëpërmjet pickimit të mushkonjave të infektuara me virusin. EEE-ja mund të shkaktojë sëmundje serioze dhe ndofta edhe vdekjen tek çdo grupmoshë. EEE-ja nuk ndodh çdo vit, por bazuar në provat e tashme, gjatë vitit 2024 ekziston risk i lartë i shfaqjes së rasteve në njerëz.

Çfarë do të thotë të gjesh praninë e mostrave pozitive të mushkonjave?

Meqenëse EEE-ja nuk haset çdo vit, identifikimi i virusit të EEE-së tek mushkonjat tregon se aktiviteti është i pranishëm gjatë stinës së tanishme. Dy lloje mushkonjash mund të gjenden në EEE: specie që pickojnë zogj dhe specie që pickojnë gjitarë. Kur virusi gjendet në mushkonja që pickojnë gjitarët, atëherë rritet risku për sëmundje njerëzore, sepse këto mushkonja ka më shumë gjasa që të pickojnë njerëzit. Mbështetur në gjetjet pozitive të EEE-së tek mushkonjat këtë vit, shfaqja e rasteve në kafshë dhe në njerëz, si dhe kushtet e parashikuara mjedisore, në disa pjesë juglindjes së shtetit Masaçusets dhe në jugë të Qarkut Worcester ekziston risku i lartë i shfaqjes së rasteve tek njerëzit.

Çfarë mund të bëhet për të reduktuar riskun e EEE-së?

Mënyra më e mirë për të pakësuar riskun e EEE-së është kuptimi i riskut dhe qëndrimi vigjilent për vënien në zbatim të masave të mbrojtjes personale. Këto veprime mbrojtëse përfshijnë:
· Përdorimin e ilaçeve kundër insekteve, të cilat kanë përbërës aktivë të regjistruar në EPA, sipas udhëzimeve në etiketë kurdoherë që jeni në mjedis të jashtëm. 
· Kur ndodheni në mjedis të jashtëm, mbani veshur rroba që mbulojnë lëkurën tuaj; 
· Riprogramoni aktivitete në mjedis të jashtëm për të shmangur oraret midis muzgut dhe agimit, dhe 
· Kontrolli i rrjetave dhe riparimi i vrimave ose zëvendësimi i atyre që nuk puthiten plotësisht, dhe
· Pakësimi i vendeve me ujë të ndenjur, ku mushkonjat shumohen është po ashtu i rëndësishëm (p.sh. heqja e kazanëve të plehrave, vazot e luleve, vaskat për zogj, goma të hequra nga qarkullimi ose kontejnerë të tjerë që mbajnë ujë). Këto masa janë shumë të dobishme për zvogëlimin e riskut të virusit të Nilit Perëndimor, por përbëjnë gjithashtu praktikë të mirë edhe kundër EEE-së. 
Në komunitetet që bëjnë pjesë në Distriktin e Kontrollit të Mushkonjave (MCD), Bordet lokale të Shëndetësisë bashkëpunojnë me MCD-në për të marrë vendime rreth aktiviteteve të kontrollit që mund të përfshijnë reduktimin e popullatës së mushkonjave ndërkohë që ato janë ende të parritura ose në gjendje larvash, dhe reduktimin epopullatës së mushkonjave të rritura fluturuese duke përdorur spërkatje me kamionë.

[bookmark: _Hlk175317798]Kur përdoret spërkatja ajrore me insekticide?

Në situata kur risku për sëmundje njerëzore është i lartë plani reagues i shtetit rekomandon shqyrtimin e përdorimit të spërkatjes ajrore me pesticide në orët e mbrëmjes dhe gjatë natës për të reduktuar numrin e mushkonjave të rritura të infektuara në zona specifike me risk të lartë. Spërkatja e tokës me pajisje të montuara në kamion po ndodh qysh tani në disa komuniteti në Masaçusets.

Duhet theksuar se edhe pse spërkatja ajrore konsiderohet e nevojshme për reduktimin e riskut njerëzor, ajo nuk e eliminon riskun. Ka rëndësi kritike që qytetarët të mbrojnë veten nga pickimet e mushkonjave duke qëndruar brenda gjatë orëve të kulmit të aktivitetit të mushkonjave, duke aplikuar ilaç kundër insekteve sa herë që ndodhen jashtë, duke drenazhuar ujërat e ndenjura ku shumohen mushkonjat dhe duke riparuar rrjetat e dyerve/dritareve.

Përse në Qarkun Worcester përdoret spërkatja me platforma të montuara në kamion, kurse në Qarkun Plymouth përdoret spërkatja ajrore?

Në Qarkun Plymouth, Distrikti i Kontrollit të Mushkonjave ka kryer spërkatje të tokës me platforma të montuara në kamion si reagim ndaj mushkonjave të infektuara nga EEE-ja gjatë stinës. Megjithatë risku mbetet i lartë. Për shkak të riskut ekzistues po përdoret spërkatja ajrore për të mbështetur punën e nisur në rajonet me risk të lartë të Qarkut Plymouth. Në pjesën jugore të Qarkut Worcester vetëm dy qytete me risk të lartë ose kritik janë pjesëtarë të Distriktit të Kontrollit të Mushkonjave. Këto qytete kanë kryer spërkatje me kamionë për t’i ndihmuar në reduktimin e riskut, por pesë qytetet e tjerra nuk e kanë kryer. Për të reduktuar riskun në këtë zonë do të përdoret spërkatja me kamionë në ato pesë qytete që ende nuk e kanë kryer spërkatjen kundër mushkonjave.

[bookmark: _Hlk175319005]Si kryhet spërkatja ajrore dhe spërkatja me platforma të montuara në kamion?

Spërkatja nis në mbrëmje dhe vijon deri rreth orës 4:30 të mëngjesit tjetër. Profesionistët e kontrollit të mushkonjave aplikojnë një pesticid të miratuar për këtë përdorim si spërkatës me vëllim ultra të vogël (ULV). Spërkatësit ULV shpërndajnë pikëza shumë të imta aerosoli që qëndrojnë në ajër dhe i ngordhin mushkonjat e rritura me të cilat hyjnë në kontakt. 

Sa do të zgjasin spërkatjet ajrore dhe ato me kamion?

Spërkatja efektive varet shumë nga moti, dhe ndryshime në program mund të ndodhin edhe në çastin e fundit. Kjo do të thotë se afatet kohore të pritshme dhe datat e përfundimit mund të ndryshojnë. Informacioni do të ndahet sapo të bëhet i disponueshëm.

Çfarë produkti pesticid përdoret në spërkatje?

Pesticidi i përdorur në spërkatjen ajrore është Anvil 10+10, produkt i regjistruar me EPA-n dhe i testuar e i përdorur gjerësisht në SHBA për spërkatje në terren dhe për spërkatje nga ajri me qëllim që të kontrollohen mushkonjat. Anvil 10+10 përmban dy përbërës aktivë. Sumithrin dhe Piperonyl butoksid (PBO). Sumithrina është insekticid pyrethroid që ngordh insektet kur ato vijnë në kontakt të drejtpërdrejtë me të. Sumithrina gjendet gjithashtu në produkte pesticide të përdorura në mjedise të brendshme, në shampo për kafshë shtëpiake, dhe në trajtimet për kontrollin e rriqnave. Piperonyl butoksidi shërben për rritjen e aftësisë së Sumithrinës për të ngordhur mushkonjat. Sumithrina dhe PBO-ja dekompozohen kur ekspozohen ndaj dritës dhe ajrit, dhe çaktivizohen shpejt me gjysmë jete më pak se një ditë kur janë në ajër ose mbi bimë. Këto produkte janë provuar për më shumë se 20 vjet si tejet efektivë në ngordhjen e mushkonjave në të gjithë botën. 

A përdoren këto pesticide tjetërkund për të kontrolluar mushkonjat?

Po. Shtete të tjera (p.sh., New York, New Jersey, Illinois, Delaware, North Carolina, Arkansas, Florida, Alabama, Louisiana, Texas) i përdorin rregullisht të njëjtat produkte.

A mund të dëmtohen insektet ose kafshët e egra nga këto spërkatje të shënjestruara me adulticide nga toka dhe ajri?

Agjencia Amerikane për Mbrojtjen e Mjedisit (EPA) i ka vlerësuar këto pesticide për sigurinë e tyre dhe kanë përcaktuar se ato nuk paraqesin risk të paarsyeshëm ndaj zogjve ose gjitarëve në rast se përdoren sipas udhëzimeve në etiketën e produktit.

Anvili dhe pesticide të tjera të ngjashme janë toksike ndaj jo vertebrorëve që jetojnë në tokë dhe në ujë (si pilivesat, brumbujt) dhe ndaj peshkut. Risku ndaj peshkut është më i ulët në pellgje më të mëdha se sa në pellgje më të vogla, kurse rreziqet ndaj hapësirave ujore natyrore të mëdha është minimal. Megjithatë, ata që kanë akuariume peshku ornamental në oborret e tyre mund t'i mbulojnë ato gjatë natës së spërkatjes. Këto akuariume mund të zbulohen në mëngjes pasi ka përfunduar spërkatja.

A ka rrezik për burimet e ujit të pijshëm?

Jo. Spërkatja ajrore nuk pritet të ketë ndonjë ndikim mbi ujërat sipërfaqësorë ose tek uji i pijshëm. Burimet e ujit të pijshëm sipërfaqësor janë të hartëzuara, dhe spërkatja ajrore nuk kryhet mbi këto rezervuarë të furnizimit me ujë. Po ashtu, produkti çaktivizohet shpejt dhe dekompozohet në dritën e diellit dhe në ajër, nuk shpërbëhet kollaj në ujë, dhe shpërbëhet nga mikroorganizmat në hapësirat e përrenjve dhe të ujit që marrin ndriçim diellor. Prandaj, nuk priten mbetje në ujë. Për shkak të këtyre karakteristikave, dhe faktit që spërkatja nuk kryhet mbi rezervuarët e furnizimit të ujit të pijshëm, nuk pritet ekspozimi përmes ujit të pijshëm. 

A ka ndonjë impakt shëndetësor të lidhur me ekspozimin ndaj Anvil 10 + 10?

Anvil 10+10 aplikohet duke përdorur aerosol me vëllim tejet të ulët (ULV), që përdor sasi shumë të vogla të insekticidit. Nuk ka gjasa që një person të ekspozohet në sasi të tilla që të shkaktonin efekte të kundërta shëndetësore. Edhe pse marrja e masave parandaluese të posaçme nuk është e nevojshme, banorët e zonave të cenuara që preferojnë të shmangin ose të minimizojnë ekspozimin, gjatë spërkatjes mund të qëndrojnë në mjedise të brendshme. Njerëzit që dihet se janë të ndjeshëm ndaj kimikateve ose sëmundjeve ekzistuese të frymëmarrjes, si për shembull astma, këshillohen të qëndrojnë brenda gjatë spërkatjes për të pakësuar shanset e përkeqësimit të këtyre simptomave. Konsumi i frutave dhe perimeve të rritura në zonën e trajtuar, ose pirja e ujit që mund të jetë marrë nga hapësira ujore sipërfaqësore afër operacioneve të spërkatjes konsiderohet i sigurt.

 A mund të marr masa parandaluese në qoftë se spërkatja kryhet në zonën time?

Spërkatja kryhet natën dhe përbërësit aktivë të produktit të pesticideve të përdorur për aplikimin ajror për kontrollin e mushkonjave përgjithësisht shpërbëhen me shpejtësi dhe nuk lënë mbetje. Edhe pse jo të domosdoshme për shumicën e njerëzve, ekzistojnë hapa shtesë që mund të ndërmerren në vende ku është programuar të kryhet spërkatja. Njerëzit që dihet se janë të ndjeshëm ndaj kimikateve ose sëmundjeve ekzistuese të frymëmarrjes, si për shembull astma, këshillohen që të qëndrojnë brenda gjatë spërkatjes për të pakësuar shanset e përkeqësimit të këtyre simptomave. Hapa të tjera për t’u mbajtur parasysh përfshijnë: 

· Ata që banojnë në zonat e spërkatjes mund të mbyllin dritaret dhe të fikin ventilatorët që tërheqin ajrin nga jashtë, Fikni kondicionerët ose përdorni opsionin për riqarkullimin e ajrit të brendshëm. Në mot shumë të nxehtë mund të hapni dritaret ose të ndizni ventilatorët ose kondicionerët menjëherë pasi të ketë përfunduar spërkatja ajrore.
· Futini kafshët brenda gjatë spërkatjes. Edhe pse kafshët që mbeten jashtë mund të ekspozohen ndaj sasive të vogla të Anvil 10+10, ato nuk pritet që të kenë efekte të kundërta shëndetësore nga spërkatja. Ka shumë produkte pesticide (p.sh. qafore qensh, shampo për kafshë shtëpiake, ilaçe kundër pleshtave) që përmbajnë përbërës të ngjashëm që përdoren drejtpërdrejtë tek kafshët shtëpiake për të kontrolluar rriqnat dhe insektet.
· Në rast se gjatë spërkatjes ekspozohen rrobat ose objektet e jashtme, lajini ato me sapun dhe ujë.
· Për pishinat e jashtme të notit nuk ka nevojë për masa të posaçme ose për periudhë pritjeje.

Sikurse theksohet më sipër, njerëzit mund të duan të mbulojnë akuariumet me peshq në oborrin e tyre natën e spërkatjes. Këto akuariume mund të zbulohen në mëngjes pasi të ketë përfunduar spërkatja. 

A ka kufizime për konsumimin e frutave dhe perimeve nga kopshti personal ose nga fermat lokale?

Jo.Agjencia federale EPA ka caktuar një tolerancë (nivel i pranueshëm) për produktin që lejon aplikimin ndaj mushkonjave në sipërfaqe të gjera mbi zona të kulturave ushqimore, kulturat foragjere dhe kullota, Aplikimi nuk pritet që të lejë mbetje të diktueshme mbi kulturat ushqimore, kullota ose kulturat foragjere. Pas aplikimit bagëtitë mund të kullosin lirisht në zonat e trajtuara. Si përherë, konsumatorët duhet të shpëlajnë me ujë çdo frutë dhe zarzavate të rritur në oborr ose të blerë.

A duhet të futen në mjedise të brendshme bagëtitë përpara spërkatjes?

Jo. Bagëtitë mund të mbeten jashtë gjatë spërkatjes dhe mund të vijojnë që të kullosin në zonat e spërkatura.


A duhet të marrin masa paraprake bletërritësit për të mbrojtur bletët përpara spërkatjes ajrore?

Nuk priten impakte negative mbi kolonitë e bletëve, pasi spërkatja ajrore do të kryhet natën. Në qoftë se bletët grumbullohen jashtë kosheres ose koshereve, bletërritësit mund të mbajnë parasysh mundësinë e vendosjes së një mbulese tek hyrja e kosheres ose mbi të gjithë kosheren ose kosheret duke përdorur një mbulesë të njomë të lirshme (velenxa, çarçaf etj) për të parandaluar daljen e bletëve jashtë duke shmangur hyrjen në kontakt të drejtpërdrejtë gjatë spërkatjes. Mbulesat dhe kutitë shtesë të vendosura mbi koshere hiqini menjëherë në mëngjesin pas aplikimit.

Në rast se janë aplikuar miticide dhe ka shqetësim për ventilimin gjatë mbulimit të sugjeruar më sipër, bletërritësit mund të mbajnë parasysh shtimin e një kutie tjetër bosh në krye për të rritur ventilimin brenda kosheres gjatë aplikimit. Mbulesat dhe kutitë shtesë të vendosura mbi koshere hiqini menjëherë në mëngjesin pasi kryhet aplikimi.

Produkti që aplikohet ka gjysmë jete shumë të shkurtër (një ditë), dhe shpërbëhet shpejt në dritën e diellit. Departamenti ka kryer monitorimin e koshereve të bletëve gjatë aplikimeve të ngjashme ajrore në të shkuarën dhe nuk ka marrë raportime për efekte negative ndaj bletëve nga përdorimi i këtij produkti.

Për pyetje të mëtejshme lidhur me bletët kontaktoni Shërbimet për Kulturat dhe Dëmtuesit tek numri (617) 626-1700.

Çfarë duhet të bëj në qoftë se po ndjej reagime të kundërta ndaj spërkatjes me pesticide?

Në rast se besoni se mund të keni efekti mbi shëndetin nga pesticidet, merrni në telefon mjekun tuaj të përgjithshëm ose Qendrën e Kontrollit të Helmeve në Masaçusets tek numri 800-222-1222. Në qoftë se keni nevojë për vëmendje të menjëhershme thirrni në telefon 911 për ndihmë.

Kë duhet të kontaktoj për të mësuar më shumë për spërkatjet në zonën time?

Për informacione lidhur me statusin e reagimit të vitit 2024 ndaj EEE-së kontrolloni çdo ditë faqen e internetit këtu. Përditësimit do të ndahen edhe me organet lokale të shtypit.

Për informacione se çfarë është spërkatur dhe çfarë ka mbetur pa u spërkatur, lutemi shikoni: Hartën e Spërkatjes ajrore në Massachusetts 2024p.   Harta përditësohet sa herë që vjen informacion i ri.

Për pyetje rreth spërkatjes, kontaktoni Shërbimet për Kulturat dhe Dëmtuesit  të MDAR-it tek mosquitoprogram@mass.gov. 

Për informacionet më të fundit mbi riskun dhe sëmundjen e EEE-së, kontaktoni Drejtorinë e Epidemiologjisë në DPH tek (617) 983-6800 ose vizitoni faqen e DPH-së Sëmundjet e bartura nga mushkonjat | Mass.gov  për nivelet e përditësuara të riskut, rezultatet e mushkonjave, hartat dhe incidencën e mostrave pozitive të mushkonjave. 

Në qoftë se keni pyetje rreth ekspozimit ndaj pesticideve thërrisni në telefon Zyrën e Shëndetit të Klimës dhe Mjedisit në DPH tek (617) 524-5757 ose me postë elektronike tek DPHToxicology@mass.gov

Për informacion të përgjithshëm lidhur me kontrollin e mushkonjave kontaktoni Bordin e Bonifikimit dhe Kontrollit të Mushkonjave brenda MDAR-it tek (508) 281-6786.

